
ONA TILI VA O'QISH
SAVODXONLIGI DARSLARIDA
HAYOTIY KO‘NIKMALARNI
RIVOJLANTIRISHGA
YO‘NALTIRILGAN
TOPSHIRIQLAR TIZIMINI
TAKOMILLASHTIRISH

Boymurodova Nodirabegim Bahodir qizi
Buxoro davlat universiteti 3-bosgich tayanch doktoranti

Annotatsiya: Mazkur maqolada boshlang'ich sinf o‘quvchilarining ona tili va o‘gish savodxonligi darslari jarayonida hay-
otiy ko‘nikmalarini rivojlantirishga yo‘naltiriigan topshiriglar tizimini takomillashtirish masalasi yoritilgan. O‘quvchilarda
kommunikativ kompetensiya, mustaqil fikrlash, muammoli vaziyatlarni hal qilish, garor gabul qilish, axborot bilan ishlash
va hamkorlikda faoliyat yuritish kabi hayotiy ko‘nikmalarni shakllantirishda amaliy mazmundagi topshiriglarning peda-
gogik imkoniyatlari tahlil gilingan.

boshlang‘ich ta’lim, ona tili, o‘gish savodxonligi, hayotiy ko‘nikmalar, funksional savodxonlik, topshiriglar
tizimi, kommunikativ kompetensiya, tanqidiy fikrlash, muammoli vaziyat, mustaqil faoliyat.

Abstract: This article analyzes the theoretical and methodological foundations for improving a system of tasks aimed
at developing primary school students’ life skills in mother tongue and reading literacy lessons. The study highlights the
pedagogical potential of practice-oriented and competency-based tasks in developing such life skills as communicative
competence, critical and independent thinking, problem-solving, decision-making, effective information processing, and
collaboration.

primary education, mother tongue, reading literacy, life skills, functional literacy, task system, competen-
cy-based approach, communicative competence, critical thinking, problem-based learning.
AHHOTaumA: B OaHHOM cTaTbe MpPoaHanu3vMpoBaHbl TEOPETUYECKME U METOAMYECKME OCHOBbI COBEPLUEHCTBOBAHWSA
cMCTeMbl 3a4aHNN, HAaNPaBMEHHbIX HA Pa3BUTUE XMU3HEHHbBIX HAaBbIKOB MIaALUMX LLUKONIbHUKOB Ha YPOKax POAHOTO S3blka
M 4nTaTenbCckon rpamoTHOCTM. B nccnegoBaHum packpblBalOTCS negarormyeckne BO3MOXHOCTU MPaKTUKO-OPUEHTUPO-
BaHHbIX N KOMMNETEHTHOCTHbIX 3a4aHWN B POPMUPOBAHNMN TaKMX XU3HEHHbIX HABbIKOB, Kak KOMMYHUKaTUBHasA KOMMETEHT-
HOCTb, KPUTUYECKOE N CaMOCTOSITENIbHOE MbILLUMEHWE, peLueHne NpobneMHbIX CUTYaLnii, NPUHATUE peLUeHU, addek-
TUBHas pabota ¢ uHdopmaLmein, a Takke CoTPYAHUYECTBO.

HavyanbHoe 06pa3oBaHne, POAHOM A3bIK, YATATENbCKAs rPAMOTHOCTb, XXM3HEHHbIE HaBbIKU, (DYHKLW-
OHamnbHas rpamMoTHOCTb, CUCTEMA 3afaHu, KOMMETEHTHOCTHBIN NOAX0A, KOMMYHUKaTVBHas KOMNETEHTHOCTb, KpUTUYe-
CKO€e MblLLneHne, NpobnemMHoe obyyeHue.

Bugungi kunda ta’lim tizimida yuz berayotgan tub islohotlar o‘quvchilarning nafaqat nazariy bilimlarni egal-
lashi, balki ularni kundalik hayotda qo‘llay olishiga imkon beradigan amaliy kompetensiyalarni shakllantirishni
ham taqozo etmoqgda. Zamonaviy ta’limning asosiy vazifalaridan biri o‘quvchini mustaqil fikrlaydigan, o‘z nuqtayi
nazarini asoslay oladigan, muloqotga kirisha oladigan, muammoli vaziyatlarda maqbul garor gabul giladigan
hamda egallagan bilimlarini real hayotiy vaziyatlarda qo‘llay oladigan shaxs sifatida tarbiyalashdan iborat. Shu
nuqtayi nazardan, boshlang‘ich ta’lim bosqichida o‘quvchilarning hayotiy ko‘nikmalarini rivojlantirishga yo‘nalti-
rilgan pedagogik yondashuvlarni takomillashtirish dolzarb ilmiy-metodik muammolardan biri hisoblanadi.

O‘zbekiston Respublikasida ta’lim sifatini oshirish, o‘quvchilarda XXI asr ko‘nikmalarini shakllantirish
hamda ta’lim mazmunini kompetensiyaviy yondashuv asosida takomillashtirishga alohida e’tibor garatiimoqda.
Xususan, boshlang‘ich ta’limda o‘quvchilarning kommunikativ va ijtimoiy ko‘nikmalarini, axborot bilan ishlash,
muammoli vaziyatlarni tahlil gilish va mustaqil garor gabul qilish qobiliyatlarini rivojlantirish ta’lim samarador-

ligining muhim ko‘rsatkichlaridan biri sifatida qaralmoqgda. Bunda ona tili va o‘qish savodxonligi fanlari o‘zining
mazmun-mohiyati va metodik imkoniyatlari bilan o‘quvchilarning hayotiy ko‘nikmalarini shakllantirish uchun
keng pedagogik imkoniyatlarga ega.

Ona tili va o‘qish savodxonligi darslarida o‘quvchilar matnni o‘qish, mazmunini anglash, tahlil gilish, xulosa
chiqarish, o'z fikrini og‘zaki va yozma shaklda ifodalash, savollarga javob berish hamda muayyan vaziyatga
munosabat bildirish kabi faoliyatlarni amalga oshiradilar. Mazkur faoliyatlarni real hayotiy vaziyatlar bilan
uyg‘unlashtirish orqgali o‘quvchilarda kommunikativ kompetensiya, tanqidiy va ijodiy fikrlash, hamkorlikda
ishlash, muammolarni hal etish, o0‘z-0zini boshgarish hamda mustagqil garor gqabul qilish kabi hayotiy ko'nik-
malarni samarali rivojlantirish mumkin.

Biroq amaliyotda dars jarayonida qo‘llanilayotgan topshiriglarning barchasi ham o‘quvchini real hayotiy
vaziyatlarga tayyorlash, mustagqil fikrlashga undash va egallangan bilimlarni amaliy faoliyatga ko‘chirish imkonini
beradigan darajada shakllantirimagan. Shu jihatdan, ona tili va o‘qish savodxonligi darslarida go‘llaniladigan
topshiriglarni mazmuniy va metodik jihatdan qayta ko'rib chiqish, ularni o‘quvchilarning yosh va psixologik
xususiyatlari, kundalik hayotiy tajribasi hamda zamonaviy kompetensiyaviy talablar asosida takomillashtirish
zarurati yuzaga kelmoqgda. Aynigsa, hayotiy vaziyatlarga asoslangan, muammoli, amaliy, ijodiy, kommunikativ
va refleksiv topshiriglar tizimini ishlab chigish o‘quvchilarning bilimlarini amaliy faoliyat bilan bog‘lashda muhim
ahamiyat kasb etadi.

Mavzuga oid adabiyotlar sharhi

Boshlang‘ich ta’limda o‘quvchilarning hayotiy ko‘nikmalarini rivojlantirish, ularni mustaqil fikrlashga, mulo-
gotga kirishishga, muammoli vaziyatlarni hal etishga va o‘zlashtirilgan bilimlarni amaliy faoliyatda go‘llashga
tayyorlash masalalari zamonaviy pedagogik tadgiqotlarning muhim yo‘nalishlaridan biridir. Mazkur muammo
kompetensiyaviy yondashuv, shaxsga yo‘naltiriigan ta’lim, funksional savodxonlik va faoliyatga asoslangan
ta’lim konsepsiyalari bilan uzviy bog'liq holda tadqiq etiimogda. O‘zbekistonda boshlang‘ich ta’lim metodikasini
rivojlantirishga bag‘ishlangan ilmiy tadqigotlarda ona tili va o‘qish ta’limining o‘quvchi shaxsini shakllantirishdagi
imkoniyatlari keng yoritilgan. Jumladan, Q. Abdullayeva, M. Asqarova, K. Qosimova, S. Matchonov, X. G'ulo-
mova, Sh. Yo‘ldosheva, Sh. Sariyev kabi olimlarning tadgiqotlarida boshlang‘ich sinf o‘quvchilarining nutqini
rivojlantirish, o‘gish ko‘nikmalarini shakllantirish, matn ustida ishlash, mustaqil fikrlash va ta’lim jarayonida
faol ishtirokini ta’minlashning metodik asoslari tadqiq etilgan. Ushbu ilmiy-metodik garashlar ona tili va o'qish
savodxonligi darslarini o‘quvchining amaliy faoliyati bilan bog‘lash uchun muhim nazariy asos bo'lib xizmat
giladi.

Tadgigot metodologiyasi

Mazkur tadqigotning metodologik asosini boshlang‘ich ta’limda o‘quvchilarning bilim, ko‘nikma va kompe-
tensiyalarini rivojlantirishga qaratilgan kompetensiyaviy, shaxsga yo‘naltirilgan, faoliyatga asoslangan va amali-
yotga yo‘naltiriigan yondashuvlar tashkil etadi. Tadgigotda ona tili va o‘gish savodxonligi darslarining mazmuni
hamda o‘quv topshiriglarining o‘quvchilarda hayotiy ko‘nikmalarni shakllantirish imkoniyatlari tizimli ravishda
o‘rganildi.Tadgigot metodologiyasida, avvalo, tizimli yondashuv asosida ona tili va o‘qish savodxonligi darslarida
go'llaniladigan topshiriglarning mazmuni, maqgsadi, shakli va o‘quvchi faoliyatiga ta’siri o‘zaro bog'liglikda tahlil
qgilindi. Topshiriglar tizimi o‘quvchilarning yosh va individual xususiyatlari, mavjud bilim darajasi hamda kundalik
hayotiy tajribasini hisobga olgan holda shakllantirildi.

Tahlil va natijalar

Boshlang‘ich ta’'limda o‘quvchilarning hayotiy ko‘nikmalarini rivojlantirish masalasi ta’lim mazmunini
zamonaviylashtirishni, o‘quv topshiriglarini kompetensiyaviy yondashuv asosida gayta tashkil etishni va o‘quv
faoliyatini real hayotiy vaziyatlar bilan uyg‘unlashtirishni talab etadi. Ona tili va o‘qgish savodxonligi darslari
mazmunan o‘quvchilarning kundalik hayoti, muloqoti, kuzatishlari, tajribasi va ijtimoiy munosabatlari bilan bevo-
sita bog‘lanishi mumkinligi sababli hayotiy ko‘nikmalarni rivojlantirish uchun muhim pedagogik imkoniyatlarga
ega. Tadgiqot doirasida ona tili va o‘qgish savodxonligi darslarida qo‘llaniladigan topshiriglar mazmuni tahlil
qgilinib, ularni hayotiy ko‘nikmalarni rivojlantirish nugtayi nazaridan takomillashtirishning metodik imkoniyatlari
aniglandi. Tahlil jarayonida topshiriglarning mazmuni, o‘quvchi faoliyatining turi, mustaqillik darajasi, hayotiy
vaziyat bilan bog'ligligi, kommunikativ yo‘nalganligi, muammolilik darajasi hamda refleksiv imkoniyatlari asosiy
mezonlar sifatida belgilandi.

Boshlang‘ich sinf o‘quvchilari uchun topshiriq fagat bilimni tekshirish vositasi emas, balki o‘quvchini faol
fikrlashga, muloqotga kirishishga, mustaqil garor gabul qilishga va amaliy harakatga undovchi pedagogik vosita
bo'lishi lozim. Shu nuqtayi nazardan, an’anaviy topshiriglarning asosiy gismi o‘quvchidan matnni o‘qish, savol-
larga javob berish, so‘z yoki gaplarni ko‘chirish, grammatik birliklarni aniglash, mazmunni gayta hikoya qilish
kabi faoliyatlarni bajarishni talab qiladi. Biroq ularning real hayot bilan bog'ligligi har doim ham yetarli darajada
namoyon bo‘lavermaydi. Bunday topshiriglar o‘quvchining dastlabki bilim va ko‘nikmalarini shakllantirishda
muhim ahamiyatga ega bo‘lsa-da, hayotiy ko‘nikmalarni kompleks rivojlantirish uchun yetarli emas. Chunki
hayotiy vaziyatlarda inson fagat ma’lum bir bilimni eslab qolish bilan cheklanmaydi. U vaziyatni tushunishi,

muammoni aniglashi, mavjud axborotni tahlil gilishi, bir nechta yechimlarni tagqoslashi, garor gabul qilishi va
0z garorini asoslay olishi kerak. Shu sababli topshiriglarni quyidagi olti asosiy yo‘nalishga ajratish magsadga
muvofiq:

real hayotiy vaziyatlarga asoslangan topshiriglar;
3
muammoli topshiriqlar;

" axborot bilan ishlashga yo ‘naltirilgan topshiriglar; |

1-rasm: Hayotiy ko‘nikmalarni rivojlantirishga yo‘naltirilgan topshiriglar tizimi

Real hayotiy vaziyatlarga asoslangan topshiriglar o‘quvchilarda bilimlarni amaliy faoliyatga tatbiq etish,
muammoli vaziyatlarni anglash va tahlil gilish, mustaqil fikrlash, mugobil yechimlarni ishlab chigish, magbul
garor gabul qilish, o'z qarorini asoslash, samarali mulogotga kirishish, hamkorlikda faoliyat yuritish hamda
0'z-0‘zini baholash kabi hayotiy ko‘nikmalarni shakllantirishga xizmat qiladi. Bunday topshiriglarning muhim
jihati shundaki, o‘quvchi o‘zlashtirilgan bilimlarni sun’iy o‘quv vaziyatlaridagina emas, balki kundalik hayotga
yagin sharoitlarda ham qo‘llaydi. Natijada unda “bilim — qo‘llash — tahlil — garor — natija — refleksiya” izchilligi
shakllanadi.

Muammoli topshiriglar o‘quvchini tayyor javobni topishga emas, balki muammoni anglashga, mavjud bilim-
larini go‘llashga, vaziyatni tahlil gilishga, taxminlar ilgari surishga, turli yechimlarni izlashga va asoslangan
xulosaga kelishga undaydigan topshiriglardir. Boshlang'‘ich ta’limda bunday topshiriglar o‘quvchilarning hayotiy
kompetensiyalarini rivojlantirishda muhim ahamiyatga ega. Chunki bola topshirigni bajarish jarayonida bilimla-
rini amaliy vaziyatga tatbiq etadi, mustaqil garor gabul qiladi va o'z fikrini asoslashga o‘rganadi. Masalan, 3-sinf
ona tili darsligidagi quyidagi mashgni misol sifatida keltirish mumkin:

9-mashg. Avval shaxs-narsani, keyin belgini, so'ngra fan wi :
. mnpqni va undan kKeyin harakatni bildirgan so‘zlami SHAXMAT SB'IIQa smhveyn tu:mg.
yozing. Ularga so'roq bering. 1. Nima? - 4. Gap.
2, Qanday? - 5. Ma'nodosh s0'z.
3. Nima qiladi? -

Shaxmat — san'at, falsafa, mantiq, hisob
ilmlarini o'zida jamlagan sport turi.
U intellektual o'yinlar ichida m
eng mukammali va murakkabi
hisoblanadi.

Xabaringiz bor, avgust
oyida Hindistonning
Chennay shahrida
o'tkazilgan 44-Butunjahon
shaxmat olimpiadasida
terma jamoamiz Olimpiada
chempioni degan sharafli
nomga sazovor bo'ldilar.

2-rasm: Kommunikativ topshiriqlar

Kommunikativ topshiriglar — o‘quvchilarning o‘z fikri, garashlari va munosabatlarini og‘zaki yoki yozma
shaklda aniq, izchil hamda tushunarli ifodalashiga, suhbatdoshini tinglashiga, savol berishi va savollarga javob
gaytarishiga, mulogot jarayonida o'z fikrini asoslashiga yo‘naltirilgan topshiriglardir. Bunday topshiriglar bosh-
lang‘ich sinf o‘quvchilarining kommunikativ kompetensiyasini shakllantirish bilan bir gatorda, ularning ijtimoiy
va shaxsiy hayotiy kompetensiyalarini ham rivojlantirishga xizmat giladi. Kommunikativ topshiriglarning asosiy

xususiyati shundan iboratki, bunda o‘quvchi fagat til hodisasini aniglash yoki qoidani yoddan aytish bilan chek-
lanmaydi. U o‘zlashtirgan til birliklaridan real yoki shartli muloqot vaziyatlarida foydalanadi. Natijada o‘quvchida
fikrni mustaqil shakllantirish, suhbatga kirishish, o'z nugtayi nazarini bildirish, boshqalarning fikrini tinglash va
unga munosabat bildirish ko‘nikmalari tarkib topadi. 3-sinf “Ona tili” darsligining 211-mashqida o‘quvchilarga
rasmlarni ko'rish, savollarga javob berish, rasmda tasvirlangan shaxs va narsalarning nomlarini yozish, yozilgan
so‘zlarni lug‘atdan tekshirish hamda ushbu otlarni gatnashtirib og‘zaki gaplar tuzish topshirig‘i berilgan.
211-mashqgning metodik ahamiyati shundaki, u o‘quvchini “so‘zni bilish”dan “so‘zni mulogotda qo‘llash’ga
olib boradi. O‘quvchi rasmni kuzatadi, kerakli so‘zlarni tanlaydi, ularning ma’nosini aniglaydi va ushbu so‘zlardan
foydalanib mustaqil gaplar tuzadi. Shu tariga lug‘aviy bilim grammatik hamda nutqiy faoliyat bilan integratsiyala-
shadi. Mazkur topshiriq o‘quvchilarda quyidagi ko‘nikmalarni rivojlantiradi:
« o'z fikrini og‘zaki ifodalash;

* savollarga mazmunli javob berish;

*  savol berish;

*  suhbatdoshini tinglash;

* so'zlarni vaziyatga mos tanlash;

« gaplarni mantiqgiy va izchil tuzish;

» 0z fikrini boshqalarga tushunarli yetkazish;
* lug‘atdan mustaqil foydalanish.

ljodiy topshiriglar — o‘quvchilarning mavjud bilim va ko‘nikmalaridan yangi vaziyatlarda foydalanishi,
mustaqil fikr yuritishi, o‘ziga xos g‘oya va yechimlarni ishlab chigishi, tasavvuri hamda fantaziyasini namoyon
etishiga yo‘naltirilgan topshiriglardir. Bunday topshiriglarda, odatda, yagona va oldindan belgilangan javob
mavjud bo‘lmaydi. O‘quvchi muammoga o'z nuqgtayi nazaridan yondashadi va javobini mustaqil ravishda shak-
llantiradi.

Boshlang‘ich ta’limda ijodiy topshiriglardan foydalanish o‘quvchilarning ijodiy fikrlashi, mustaqil garor gabul
gilishi, muammoni noodatiy usulda hal qgilishi, o'z fikrini erkin ifodalashi, tasavvur gilishi va tashabbus ko‘rsatishi
kabi hayotiy kompetensiyalarini rivojlantirishga xizmat giladi. ljodiy topshiriglarning muhim xususiyati shundaki,
ular o‘quvchidan tayyor bilimni takrorlashni emas, balki yangi mahsulot, fikr, matn, yechim yoki g‘oya yaratishni
talab giladi. Shu sababli bunday topshiriglar o‘quvchilarning faol va mustagqil subyekt sifatidagi rolini kuchayti-
radi.

1-jadval: Boshlang‘ich sinf o‘quvchilarining ijodiy fikrlash va hayotiy ko‘nikmalarini rivojlantirishga yo‘naltirilgan
ijodiy topshiriqlar tizimi

Berilgan rasm, so‘z yoki vaziyat asosida

Hikoya yaratish
Matnni davom
ettirish

Mugqobil yakun
yaratish

Rasm asosida
ijod qilish
Rolga kirish
Reklama
yaratish

Sarlavha
yaratish

She’r yoki
magqol yaratish
Yangi yechim
yaratish

mustagqil hikoya tuzish

Boshlangan hikoya yoki vogeani o‘quvchi oz
tasavvuriga ko‘ra davom ettiradi

Matn yoki ertak vogealariga boshga yakun
o'ylab topish

Rasm mazmunini mustaqil talgin gilish va
unga mos matn yaratish

O‘quvchi muayyan obraz yoki vaziyatga kirib,
uning nomidan fikr bildiradi

Berilgan predmet yoki mahsulotni boshgalarga
tanishtirish uchun ijodiy matn tuzish

Matn mazmunidan kelib chiqib, unga mos va
original sarlavha topish

Berilgan mavzu asosida ijodiy nutq mahsulini
yaratish

Muammoga odatiy bo‘lmagan yechim taklif
qgilish

“Rasm asosida 6—7 gapdan iborat hikoya tuzing.”
“Bir kuni maktabga kelayotganimda, yo‘lda g‘alati
bir qutini ko‘rib qoldim...” Hikoyani davom ettiring.

“Agar ertak gahramoni boshqacha garor gilganida,
voqgealar gqanday yakunlangan bo‘lardi?”

“Rasmga garab hikoya tuzing va unga sarlavha
go‘ying.”

“Siz ertakdagi gahramon o‘rnida bo‘lganingizda
ganday yo'l tutardingiz?”

“Sevimli kitobingiz uchun reklama matnini
yarating.”

“Matnni o‘ging va unga 3 xil sarlavha taklif giling.”

“Do’stlik haqida 4 misralik she’r tuzing.”

“Maktabda qog‘oz chiqindilarini kamaytirish uchun
ganday yangi usul taklif gilasiz?”

Axborot bilan ishlashga yo‘naltiriigan topshiriglar — o‘quvchilarning turli manbalardan axborotni izlash,
topish, o‘gish, tushunish, saralash, tagqgoslash, tahlil qilish, gayta ishlash, baholash hamda undan amaliy

faoliyatda foydalanish ko‘nikmalarini shakllantirishga qaratilgan topshiriglardir. Boshlang‘ich ta’limda bunday
topshiriglar o‘quvchilarning axborot savodxonligini rivojlantirish bilan birga, mustagqil izlanish, tanqidiy fikrlash,
garor qabul qilish va hayotiy vaziyatlarda zarur ma’lumotlardan foydalanish kompetensiyalarini ham tarkib topti-
radi. Axborot bilan ishlashga yo‘naltiriigan topshiriglarning asosiy xususiyati shundaki, o‘quvchi berilgan ma’lu-
motni shunchaki o‘gib yoki yodlab golmaydi, balki undan zarur axborotni ajratib oladi, ma’lumotlar o‘rtasidagi
bog'liglikni aniglaydi va olingan axborot asosida xulosa chiqaradi.

Refleksiv topshiriglar — o‘quvchilarning oz faoliyati, egallagan bilimlari, bajargan ishlaridagi yutuq va
kamchiliklarini anglash, o'z harakatlarini tahlil gilish, baholash hamda keyingi faoliyatini rejalashtirishga yo‘nal-
tirilgan topshiriglardir. Bunday topshiriglarda o‘quvchi “Men nimani bildim?”, “Nimani bajara oldim?”, “Qayerda
giynaldim?”, “Xatoyim nimada bo‘ldi?” kabi savollar orqali o'z faoliyatiga nazar tashlaydi.

Boshlang'ich ta’limda refleksiv topshiriglarning ahamiyati shundaki, ular o‘quvchini o'z ta’lim jarayonining
faol ishtirokchisiga aylantiradi. O‘quvchi fagat o‘gituvchi tomonidan berilgan bahoni kutib qolmay, o‘z ishini
mustaqil tahlil qgilish va baholashga o‘rganadi. Bu esa hayotiy kompetensiyalarning muhim tarkibiy gismlari
bo‘lgan o‘zini anglash, o'z faoliyatini boshqarish, mas’uliyat, mustaqillik va o‘z-o'zini rivojlantirish ko‘nikmalarini
shakllantiradi.

Hayotiy ko‘nikmalarni rivojlantirishga yo‘naltirilgan topshiriglar mazmuniga ko‘ra muammoli, kommunikativ,
ijodiy, axborot bilan ishlashga yo‘naltiriigan hamda refleksiv topshiriglar kabi guruhlarga ajratilishi mumkin.
Ularning har biri o‘quvchilarning muayyan kompetensiyalarini shakllantirishga xizmat qiladi. Jumladan,
muammoli topshiriglar mustagqil fikrlash va garor qabul gilishni, kommunikativ topshiriglar muloqot qilish va fikrni
aniq ifodalashni, ijodiy topshiriglar kreativ fikrlashni, axborot bilan ishlashga yo‘naltiriigan topshiriglar axborotni
izlash, saralash va tahlil qilishni, refleksiv topshiriglar esa o'z faoliyatini anglash va baholashni rivojlantiradi.
Tahlillar shuni ko‘rsatadiki, topshiriglarni fagat reproduktiv xarakterda, ya’ni tayyor bilimlarni eslab qolish va
gayta ifodalashga yo‘naltirish o‘quvchilarning hayotiy kompetensiyalarini to‘liq shakllantirish imkonini bermaydi.
Shu sababli darsliklarda va o‘gituvchilar tomonidan ishlab chigiladigan topshiriglarda real hayotiy vaziyatlar,
ochiq savollar, muammoli holatlar, tanlov va qaror gabul qilish vaziyatlari, hamkorlikdagi faoliyat hamda reflek-
siya elementlaridan keng foydalanish zarur.

Yugqgoridagi xulosalardan kelib chigib, ona tili va o‘qish savodxonligi darslarida hayotiy ko‘nikmalarni rivoj-
lantirishga yo'naltirilgan topshiriglar tizimini takomillashtirish bo‘yicha quyidagi takliflar ishlab chiqildi: Ona tili va
o‘qish savodxonligi darsliklaridagi topshiriglarni kompetensiyaviy yondashuv asosida takomillashtirish, bunda
o‘quvchilarning bilimlarini real hayotda qo‘llashiga imkon beruvchi topshiriglar ulushini oshirish. Muammoli,
kommunikativ, ijodiy, axborot bilan ishlashga yo‘naltiriigan va refleksiv topshiriglarning o‘zaro integratsi-
yalashgan tizimini ishlab chigish hamda ularni darsning turli bosqichlarida muntazam qo'llash. Topshiriglar
mazmuniga kundalik hayotiy vaziyatlarni keng kiritish, jumladan, oilaviy munosabatlar, do‘stlik, maktab hayoti,
tabiatni asrash, xarid qilish, vaqtni rejalashtirish, xavfsizlik va jamoat joylarida o‘zini tutish bilan bog'liq vazi-
yatlardan foydalanish. O‘quvchilarda mustaqil garor gabul gilish va muammolarni hal etish ko‘nikmalarini rivoj-
lantirish uchun bir nechta yechimga ega bo‘lgan ochiq turdagi topshiriglar sonini ko‘paytirish. O*quvchilarning
kommunikativ kompetensiyasini rivojlantirish magsadida dialog, munozara, rolli o‘yin, intervyu, savol-javob va
guruhli muhokama kabi faoliyat turlaridan foydalanishni kuchaytirish.

